
Foreord

Ei av Krokanns romankvinner “gjekk seg borti ein
tjukkbrilla ein” mens “han stod og gynte — gjennom
lupe — pa ein nysprotten leirfivel i ei vegskraning, sa
han var blind og dauv for alt anna.” (Brynill i Ham-
marslaga s. 65). Dette var ein “fagbotanikar” far vi
vita. Tja, som Krokann ofte skriv, kva skal ein av rasen
seie? Er det ris eller ros at ein oppslukt spesialist? Kva
ville han tykt om slik gyning i hans eige terreng?

Det har vore troysamt & botanisere 1 Krokanns ékrar
og enger, blae skogar, bratte lier og vide vidder — av
ord. Mange vokstrar var lette a finne: graset pa enge-
ne, kornet pa dkrane, furua pa moane, bjerka i Loslia
fra vollane til vigga, og 'mosen’ pa heene. Andre var
godt ggymde millom ein halv million ord, sa naturleg
nemnde ein einaste gong og mesta ukjennande med eit
uvanleg eller vanskeleg namn. God lupe (finlesing) har
trungest, og dauv og blind for alt anna har ein matta
vera i lang tid.

Og millom trea og vokstrane tradde husdyra i heime-
mark og seterfjell, i skogane av ord vagga bjernen og
lunka elgen, og pa randane rende reinen (ja sja, ein blir
krokannsk av Krokann). P4 kjellen sat ernen, og over
alt flaug store og smae fuglar og surra og kravla sma-
krypa, og 1 vatnet av ord for fiskane. Merkeleg at skrift
pa kvitt kan bli sa levande, sanseleg — — — kva? javisst
ja, nettopp, det rike krokannske spraket!

Og for a utvikle tanken: Ein feltbiolog ma sveitte seg
fram til ei fullstendig artsliste over eit omrade. Da ma
han traske over heile terrenget mange gonger, og ikkje
sjeldan krype, men er likevel usikker pa & ha funne
alt. Metaforen er godt gyldig for Krokanns barske og
ugreie sprakterreng — tre, fire, fem gonger ja, og det er
mykje & sja, men finst det meir?

Dette er for dei fleste ein mystisk mate a bruke bo-
ker pa. Men det littereere kjem ikkje bort. Eit skralys
blir sett pa, oppdagargleda moter lesegleda og terrenget
skifter ham under den nye lesematen.

Det store forebiletet for dette arbeidet er boka Dikte-
ren og hans blomster. Florula Wergelandiana av Knut
Faegri (1988). Fagri var professor i botanikk ved Uni-
versitetet i Bergen, og i tillegg til a vera ein akta bota-
nikar, skreiv han heile livet utruleg mykje om mangt.

Lat den botaniske delen av dette arbeidet,
Florula Krokanniana,
vera ei hyllest til Faegri og hans idé.

Desse er spurde om hjelp med ulike spersmal, og far
ein varm takk: Simen Bretten, Oppdal; Ingeborg Dona-
li, Roros; Oddvar Hansen, Trondheim; Hékon Holien,
Steinkjer; Terje Nordby, Oslo; Jon Peter Stav, Trond-
heim; Jon Suul, Reros; Anna-Elise Torkelsen, Oslo;
Kaare Aagaard, Trondheim; Aslaug Aalbu, Oppdal.

Ein serskild takk til Kjell Haugland, Oppdal, som
straks viste stor interesse for arbeidet, og som har bruka
mykje tid pa a tilrettelegge manuskriptet for trykking;
utan denne velviljen og hjelpa hadde det ikkje vorte
publisert. Stor takk ogsa til Oppdal historielag som har
statta publiseringa ekonomisk.

Det var ogsa meiningsfylt & koma i kontakt med
Krokann-familien ved Solrun Krokann Berg, som ut-
trykte stor glede over arbeidet.

